Şişlərin atipizm xüsusiyyətləri
Atipizm-şiş hüceyrələrinin digər normal hüceyrələrdən,xüsusilə də həmin toxumalarda xarakter tipik hüceyrələrdən istər struktur,istərsə də funksional,mübadilə və s.cəhətlərə görə kəskin şəkildə fərqlənməsinə deyilir.
Ona görə də şiş hüceyrələrinə atipik və ya anormal hüceyrələr də deyilir.
a-Morfoloji atipizm 
b-Funksional atipizm
c-Biokimyəvi atipizm
d-Antigen atipizmi
a-Morfoloji atipizm şiş hüceyrələrinin onların başlanğıc götürdükləri normal hüceyrələrdən morfoloji,struktur nöqtəyi nəzərdən fərqlənmələrinə,bir sözlə şiş hüceyrələrinin struktur atipikliyinə deyilir.Morfoloji atipizmdə 2 səviyyədə:toxuma və hüceyrə səviyyələrində baş verə bilər.Bu səviyyələrdən asılı olaraq morfoloji atipizmin 2 növü ayırd edilir:toxuma atipizmi və hüceyrə atipizmi
Toxuma atipizmi-həmin üzv üçün xarakter toxuma quruluşunun pozulmasına deyilir.Məsələn üzvün parenximası ilə stroması arasındakı əvvəlki normal nisbətin pozulması,vəzli üzvlərdə sekretor şöbələrin dəyişilməsi,lifli strukturların miqdarinda dəyişikliklər,bu liflərin düzülüşünün pozulması,dəstələrin qalınlaşması  və s. Əsasən xoş xassəli şişlər üçün xarakterikdir lakin bədxassəli şişlər zamanı da hüceyrə atipizmi ilə yanaşı inkişaf edir.Yəni hər iki növ şişlərdə müşahidə edilir.
Hüceyrə atipizmi-morfoloji anormallığın artıq hüceyrə səviyyəsində də özünü göstərməsinə deyilir.Yalnız bədxassəli şişlərdə olur və şişin bədxassəliliyini göstərən əsas morfoloji kriteriya hesab edilir.Şiş hüceyrələri polimorfizm xüsusiyyəti əldə edir,müxtəlif formalara və quruluşlara malik anormal hüceyrələr görünür.Hüceyrələrdə nüvə ilə plazma arasındakı əvvəlki normal xarakter nisbət pozulur.Polimorfizm hüceyrənin özündən və nüvələrindən başqa onların digər ultrastruktur  orqanellərində də kobud şəkildə meydana çıxır.Ribosomların sayı artır,müxtəlif lokalizasiyalara,ölçülərə və formlara malik anormal mitoxondrilər meydana çıxır.Şiş hüceyrələrində keylonlar olmadığı üçün mitoz bölünmələr tənzim oluna  bilmir.Yuxarıda göstərilən atipik morfoloji dəyişikliklərə baxmayaraq nə şiş toxumasında,nə də şiş hüceyrələrində yalnız patologiyanı göstərə biləcək heç bir spesifik morfoloji kriteriya hal-hazırda müəyyən edilməmişdir.
b-Funksional atipizm.Şiş hüceyrəsi formalaşdıqdan sonra yeni yeni və təbii ki,anormal funksiyalar əldə edir,başlanğıc götürdüyü hüceyrələrə məxsus spesifik funksiyalar isə bu zaman itirilmiş olur.Bununla da şiş hüceyrəsi öz funksiyasına görə əvvəlki normal hüceyrələrdən kəskin şəkildə fərqlənir.Funksional atipizmlə əlaqədar şiş hüceyrələrində şiş hüceyrələrində yeni və fərqli atipik biokimyəvi və histokimyəvi xüsusiyyətlər də meydana çıxır.
c-Biokimyəvi atipizm şiş hüceyrələrində həmin toxuma üçün xarakter metabolizmin maddələr mübadiləsinin dəyişilməsinə deyilir.Ona görə də buna metabolik atipizm də deyilir.Şiş hüceyrələrində anaerob qlikolitik proseslər daha çox üstünlük təşkil edir.Məhz onun da nəticəsində şiş toxumasında embrional toxumalarda olduğu kimi çoxlu miqdarda süd turşusu toplanır.Aneorob qlikoliz üstünlük təşkil edir.
Şiş toxumasında maddələr mübadiləsinin pozulması ilə əlaqədar onun histokimyəvi xüsusiyyətləri də dəyişilmiş olur.Bu səbəbdən biokimyəvi atipizmə histokimyəvi atipizm deyilir.Toxumanı təşkil edən kimyəvi maddələrin növünə və intensivliyinə görə şiş toxuması əvvəlki normal hüceyrələrdən fərqlnir.Şiş toxumasında meydana çıxan bu dəyişikliklər müxtəlif histokiməvi üsullarla təyin edilir.Bütün şişlərin toxumalarıbir qayda olaraq xolesterinlə,lipidlə,qlikogenlə,nuklein turşuları ilə zəngin olurlar.
Ayrı-ayrı xəstələrdə eyni toxumadan inkişaf edən və eyni xarakterli şiş toxumalarında belə biokimyəvi və ya histokimyəvi atipizm heç vaxt bir-birinin eyni olmur.Lakin buna baxmayaraq müəyyən qrup şişlərdə bu və ya digər dərəcədə xarakter histokimyəvi xüsusiyyətlər müəyyənləşdirilmişdir.Məsələn,hepatositlərdən inkişaf edən xərçəng zamanı şiş toxumasında çoxlu aminomeydana çıxır.peptidazalar müəyyən olunur.prostat vəzin xərçəngindəturş fosfataza,esteraza və digər bu kimi fermentlərin aktivliklərinin yüksəlməsi qeyd edilir.
d-Antigen atipizmi o deməkdir ki,şiş hüceyrələrində onların başlanğıc götürdükləri hüceyrə və toxumalar üçün xarakter olan antigenlər deyil,təmamilə başqa hətta orqanizmin özü üçün təmamilə yad zülali qurulşlar meydana çıxır.Şişlərdə rast gəlinən atipik antigenlərin aşağıdakı növləri ayırd edilir.
1)Viruslar tərəfindən əmələ gələn şişlərin antigenləri.Bu növ antigenləri virus etiologiyalı şişlərdə meydana çıxır.
2)Kanserogen maddələr tərəfindən əmələ gələn şişlərin antigenləri 
3)Embional antigenlər-bunlara onkofetal antigenlər deyilir.
4)Transplantasiya tipli izoantigenlər.Bunlara onkospesifik antigenlər də deyilir.
5)Heterogen antigenlər.Bu zaman bir üzvdə inkişaf edə şiş toxumasında başqa bir üzvdə məxsusi zülali tipik maddələr meydana çıxır.
Atipik antigenlərdən başqa şiş toxumasında tipik antigenlər meydana çıxır.
